
ადრესატი:	

ნინო	ძიძიგური	
ლანჩხუთის	მუნიციპალიტეტის	საკრებულო-საკრებულოს	აპარატი-პირველადი	სტრუქტურული

ერთეულის	ხელმღვანელი	(აპარატის	უფროსი)

ლანჩხუთის	მუნიციპალიტეტის	საკრებულოს	თავმჯდომარის	და

ნიგვზიანის	ადმინისტრაციული	ერთეულის	მაჟორიტარი	დეპუტატის,

ბესიკ	ტაბიძის	მოსახლეობასთან	შეხვედრისა	და	2025	წლის	30
ოქტომბრიდან

დღეის	მდგომარეობით	გაწეული	მუშაობის	შესახებ	ანგარიშის	ოქმი

მუნიციპალიტეტის	დასახელება:	ლანჩხუთის	მუნიციპალიტეტი

სოფელი,	თემი,	დაბა:	ნიგვზიანის	ადმინისტრაციული	ერთეული

შეხვედრის	ჩატარების	თარიღი:20.	10.	2026	წელი	13:00	საათი

შეხვედრას	 ესწრებოდნენ:	 ლანჩხუთის	 მუნიციპალიტეტის	 საკრებულოს
თავმჯდომარე	და	ნიგვზიანის	ადმინისტრაციული	ერთეულის	მაჟორიტარი	დეპუტატი
ბესიკ	 ტაბიძე,	 ლანჩხუთის	 მუნიციპალიტეტის	 მერი	 ალექსანდრე	 სარიშვილი,
ლანჩხუთის	 მუნიციპალიტეტის	 საკრებულოს	 ეკონომიკის,	 ქონების	 მართვისა	 და
ბუნებრივი	 რესურსების	 საკითხთა	 კომისიის	 თავმჯდომარე	 ზაზა	 წულაძე,
ლანჩხუთის	 მუნიციპალიტეტის	 საკრებულოს	 ფრაქცია	 ,,ქართული	 ოცნება-
დემოკრატიული	 საქართველოს“	 თავმჯდომარე	 ია	 მოქია,	 საკრებულოს	 ფრაქცია
,,ქართული	 ოცნება-დემოკრატიული	 საქართველოს	 თავმჯდომარის	 მოადგილეები:
ირაკლი	 ცინცაძე,	 ლოლიტა	 ურუშაძე	 და	 ნინო	 მშვიდობაძე,	 ლანჩხუთის
მუნიციპალიტეტის	 საკრებულოს	 თავმჯდომარის	 თანაშემწე	 ციცინო	 ჩხაიძე,
ლანჩხუთის	მუნიციპალიტეტის	საკრებულოს	აპარატის	პირველი	რანგის	პირველადი
სტრუქტურული	 ერთეულის	 ხელმძღვანელი	 (აპარატის	 უფროსი)	 ნინო	 ძიძიგური,
ლანჩხუთის	 მუნიციპალიტეტის	 საკრებულოს	 აპარატის	 მეორე	 რანგის	 მეორადი
სტრუქტურული	 ერთეულის	 ხელმძღვანელი	 (საორგანიზაციო	 განყოფილების
უფროსი)	 ნანა	 ბზეკალავა,	 მერის	 წარმომადგენელი	 ნიგვზიანის	 ადმინისტრაციულ
ერთეულში	 ირაკლი	 გუჯაბიძე,	 საკრებულოს	 აპარატის	 მესამე	 რანგის	 პირველი
კატეგორიის	 უფროსი	 სპეციალისტი	 საზოგადოებასთან	 ურთიერთობის	 საკითხებში
ლაშა	 სარჯველაძე,	 საკრებულოს	 აპარატის	 მეოთხე	 რანგის	 პირველი	 კატეგორიის
უმცროსი	 სპეციალისტი	 თამარ	 ფირცხალაიშვილი,	 ნიგვზიანის	 ადმინისტრაციული
ერთეულის	მოსახლეობა.

ლანჩხუთის	 მუნიციპალიტეტის	 საკრებულოს	 თავმჯდომარემ	 და	 ნიგვზიანის



ადმინისტრაციული	 ერთეულის	 მაჟორიტარმა	 დეპუტატმა	 ბესიკ	 ტაბიძემ,	 მადლობა
გადაუხადა	 ადგილობრივ	 მოსახლეობას	 მობრძანებისთვის	 და	 მის	 მიერ	 2025	 წლის
30	 ოქტომბრიდან	 დღეის	 მდგომარეობით	 გაწეული	 მუშაობის	 შესახებ	 ანგარიში
წარუდგინა.	საკრებულოს	თავმჯდომარემ	და	მაჟორიტარმა	დეპუტატმა	ბესიკ	ტაბიძემ
წლის	 განმავლობაში	 ადმინისტრაციულ	 ერთეულში	 განხორციელებული	 და
შესრულებული	 სამუშაოების	 შესახებ	 ისაუბრა.	 მისი	 თქმით,	 ერთი	 წლის
განმავლობაში	 სოფელში	 დაახლოებით	 40-მდე	 ინფრასტრუქტურული	 ობიექტი
განხორციელდა,	რომელთა	შორისაა	ხიდების	მოწყობა-რეაბილიტაცია,	ნაპირსამაგრი
გაბიონების	 მშენებლობა	 და	 სხვადასხვა	 მნიშვნელოვანი	 ინფრასტრუქტურული
სამუშაოები.	 აღნიშნული	 პროექტების	 განხორციელება	 მიზნად	 ისახავს
ადგილობრივი	ინფრასტრუქტურის	გაუმჯობესებას	და	მოსახლეობისთვის	არსებული
პრობლემების	ეტაპობრივად	მოგვარებას.

მაჟორიტარმა	 დეპუტატმა	 ბესიკ	 ტაბიძემ	 აღნიშნა,	 რომ	 გოგიჩაიშვილების
ქუჩას	 არ	 მიეწოდებოდა	 სასმელი	 წყალი.	 პრობლემის	 მოსაგვარებლად	 დამონტაჟდა
წყლის	 ტუმბო	 (მოტორი),	 ადგილზე	 იქნა	 მიტანილი	 600	 მეტრი	 50-მილიმეტრიანი
შლანგი,	 რაც	 წყლის	 მიწოდების	 უზრუნველყოფას	 ემსახურება.	 აღნიშნა,	 რომ
ნიგვზიანის	 ადმინისტრაციულ	 ერთეულს	 აქვს	 ორი	 საბავშვო	 ბაღი	 და	 ორი
საუკეთესო	სკოლა,	რასაც	ემატება	მნიშვნელოვანი	ინფრასტრუქტურული	პროექტი	-
დაახლოებით	 მილიონ	 ნახევარი	 ლარის	 ინვესტიცია,	 რომელიც	 მომავალი
თაობისთვის	 თანამედროვე	 სპორტული	 დარბაზის	 მოწყობას	 მოხმარდება.	 დარბაზის
სიგრძე	35	მეტრი,	ხოლო	სიმაღლე	-	7მეტრი	იქნება,	სივრცე	აღიჭურვება	შესაბამისი
ინვენტარითა	 და	 საჭირო	 მოწყობილობებით.	 პროექტი	 მნიშვნელოვანი
წინგადადგმული	 ნაბიჯია	 სოფლის	 ახალგაზრდებისთვის,	 რადგან	 მათ	 ექნებათ
თანამედროვე	 სტანდარტებით	 აღჭურვილი	 სპორტული	 სივრცე.	 მაჟორიტარმა
დეპუტატმა	 ასევე	 აღნიშნა,	 რომ	 თამაზი	 მიქელაძის	 უბანში	 420	 მეტრი	 გზის
მონაკვეთი	ასფალტის	საფარით	სრულად	დაიგება,	მოეწყობა	40	მეტრი	ცენტრალური
გზის	 მონაკვეთი,	 რომელიც	 ამჟამად	 შეწყვეტილია.	 ასევე,	 მოქალაქე	 დათო	 რუსიძის
ქუჩაზე	მოეწყობა	185	მეტრი	გზა	შესაბამისი	ბეტონის	არხებით.	ჩიქვეთში	ასევე	 620
მეტრი	 გზის	 საფარი	 მოეწყობა,	რაც	 შეეხება	 ხაჯალიას,	 საბავშვო	 ბაღის	 მიმდებარე
ტერიტორიაზე	300	მეტრი	გზის	მონაკვეთი	დაიგება.	საერთო	ჯამში,	გზების	მოწყობის
სამუშაოები	 1კმ	 და	 600მ.	 შეადგენს.	 მან	 ასევე	 აღნიშნა,	 რომ	 სტიქიამ
მუნიციპალიტეტს	 მნიშვნელოვანი	 ზიანი	 მიაყენა,	 რის	 შედეგადაც	 ნიგვზიანში	 160
ოჯახს	 გაეწია	 დახმარება,	 რომელიც	 ყველა	 თემის	 საჭიროების	 გათვალისწინებით
განხორციელდა.

მაჟორიტარმა	 დეპუტატმა	 ბესიკ	 ტაბიძემ	 ასევე	 აღნიშნა,	 რომ
გათვალისწინებულია	 ხოზრევანიძის	 ცენტრალური	 ხიდის	 რეაბილიტაცია,	 რათა
ზამთრის	პერიოდში	მოსწავლეებმა	სკოლამდე	უსაფრთხოდ	გადაადგილება	შეძლოს.
ასევე,	დაგეგმილია	წყალწითელას	ძირითადი	ხიდისა	და	ცირა	კალაძის,	ბუკულოვის,
თევზაძის	 და	 ჯიოშვილის	 ქუჩების	 მოწესრიგება.	 აღნიშნა,	 რომ	 ნიგვზიანის
ადმინისტრაციულ	 ერთეულში	 დაიყარა	 1500	 კუბური	 მეტრი	 ასფალტის	 ე.წ.
ანაფრეზი,	 რომელიც	 მიუხედავად	 მისი	 მძიმე	 ოჯახური	 მდგომარეობისა,	 საკუთარი
სახსრებით	განახორციელა,	ვინაიდან	მიაჩნია,	რომ	ნიგვზიანის	მოსახლეობა	მისთვის
მთავარია	 და	 მისი	 საქმიანობაც	 მოსახლეობის	 სამსახურს	 ემსახურება.
მაჟორიტარმა	 დეპუტატმა	 ასევე	 აღნიშნა,	 რომ	 ზენაიშვილების	 უბანში	 გზის
მდგომარეობა	 უკიდურესად	 მძიმეა,	 ავტომობილით	 გადაადგილება	 ფაქტობრივად
შეუძლებელია.	 ასევე,	 რთული	 ვითარებაა	 დემური	 აფხაზავასა	 და	 გოგიჩაიშვილების
ქუჩაზე,	 რომელიც	 ცენტრალური	 გზაა,	 საყანე	 ფართობებს	 უკავშირდება	 და	 მისი
მოწესრიგება	 მოსახლეობის	 დიდი	 ნაწილისთვის	 აუცილებელია.	 ხაჯალიაზე,
ბუკულოვების	 მხარესა	 და	 ხოფერიას	 ქუჩაზე,	 ასევე	 ხაჯალიის	 სკოლასთან
მისასვლელ	 გზაზე,	 გადაადგილება	 ძალიან	 გართულებული	 იყო.	 დეპუტატმა	 ძალ-
ღონე	 არ	 დაიშურა,	 რომ	 აღნიშნული	 ქუჩები	 მოწესრიგებულიყო	 და	 მოსახლეობას
გადაადგილების	 პირობები	 გაუმჯობესებოდა.	 მისივე	 განმარტებით,	 ნიგვზიანში
მოეწყო	 სტადიონი,	 რომელიც	 სახელოვანი	 ფეხბურთელის,	 შალვა	 აფხაზავას
სახელს	ატარებს.	სამწუხაროდ,	მეხის	დაცემის	შედეგად	ყველა	ნათურა	გადაიწვა	(8



ცალი).	 გამომდინარე	 იქედან,	 რომ	 მუნიციპალიტეტს	 მსგავსი	 სტადიონების	 სრულად
აღჭურვისთვის	 საკმარისი	 ფინანსური	 რესურსი	 არ	 გააჩნია,	 კეთილი	 ადამიანების
დახმარებით	 სტადიონზე	 საუკეთესო	 განათების	 სისტემა	 მოეწყო.	 ეს	 ყოველივე
კეთდება	 მომავალი	 თაობებისთვის,	 რათა	 ახალგაზრდებმა	 ჯანსაღი	 ცხოვრების
წესით	იცხოვრონ	და	სპორტით	დაკავების	შესაძლებლობა	ჰქონდეთ.	მაჟორიტარმა
დეპუტატმა	ასევე	აღნიშნა,	რომ	ნიგვზიანში,	სადაც	მოუწესრიგებელი	ტერიტორია
იყო	მოეწყო	სკვერი.	დაირგო	ნიგვზის	რამდენიმე	 ათეული	და	ტუიას	50	 ძირი	ნერგი.
ეს	 ყოველივე	 დარჩება	 ახალგაზრდობას,	 რომელიც	 ქვეყნის	 მომავალია	 და	 ქვეყნის
განვითარება	 სწორედ	 მომავალ	 თაობაზეა	 დამოკიდებული,	 ამიტომ	 მათ	 უკეთესი
გარემო	 და	 კეთილმოწყობილი	 სივრცე	 უნდა	 შევუქმნათ.	 მან	 ასევე	 ისაუბრა	 სახლ-
მუზეუმის	 საკითხზე.	 აღნიშნა,	 რომ	 იქ	 გარკვეული	 სამუშაოები	 უკვე	 შესრულდა,
თუმცა	ეს	ყველაფერი	უმნიშვნელო	იქნება,	თუ	სახლ-მუზეუმში	საგამოფენო	დარბაზი
არ	 მოეწყობა.	 ის	 ნივთები	 და	 ტილოები,	 რომელთა	 შენარჩუნებაც	 მოხერხდა,	 მათი
ნაწილი	 ამჟამად	 სხვადასხვა	 ოჯახებში	 ინახება.	 რაც	 შეეხება	 ნიგვზიანს,	 ,,სელმის”
ასასვლელთან	გზის	მდგომარეობა	ძალიან	მძიმეა,	 აღნიშნულ	მონაკვეთზე	დაყრილი
ქვა-ღორღი	 წყალს	 ადვილად	 მიაქვს,	 ამიტომ	 პრობლემის	 სრულად	 მოსაგვარებლად
აუცილებელია	ბეტონის	საფარის	მოწყობა,	ხოლო	,,გუჯანას	უბანში“	ახალი	წლიდან
,,სოფლის	 მხარდაჭერის	 პროგრამის“	 ფარგლებში	 გზის	 მოწესრიგების	 სამუშაოები
კიდევ	350	მეტრით	გაგრძელდება.	მაჟორიტარმა	დეპუტატმა	მოსახლეობას	აღუთქვა,
რომ	წინ	კიდევ	ბევრი	მნიშვნელოვანი	პროექტის	განხორციელება	იგეგმება.

მაჟორიტარმა	 დეპუტატმა	 ბესიკ	 ტაბიძემ,	 ასევე	 ყურადღება	 გაამახვილა
ადმინისტრაციულ	 ერთეულში	 გზების	 კეთილმოწყობის	 საჭიროებებსა	 და
განსახორციელებელ	 სამუშაოებზე.	 მისი	 თქმით,	 სოფლებში	 ქუჩებზე	 არსებული
მდგომარეობების	 გასაუმჯობესებლად	 საჭიროა	 ე.წ	 ფრეზის	 მასალის	 დაყრა,	 რაც
ხელს	შეუწყობს	გზის	საფარის	მოსწორებასა	და	მოწესრიგებას.	კერძოდ:

-	შაინიძესთან	ხიდის	გაღმა	მდებარე	გზის	მონაკვეთის	მოსაწესრიგებლად	საჭიროა	1
მანქანა.

-	თოთიბაურის	გზაზე	გზის	საფარის	მოსაწესრიგებლად	საჭიროა	4	მანქანა.

-	 მაგული	 ტუღუშსა	 და	 ავთო	 სურმანიძის	 საცხოვრებელ	 სახლთან	 მისასვლელი
გზების	მოსაწესრიგებლად	საჭიროა	1-1	მანქანა.

-	ჩიქვეთის	უბანში	გზის	საფარის	მოსაწესრიგებლად	საჭიროა	60	კუბი.

-	აფხაზავების	უბანში	გზის	საფარის	მოსაწესრიგებლად	საჭიროა	-	500	კუბი.

-	 ზენაიშვილების	 უბანში	 გზის	 დაზიანების	 გამო	 ვერ	 გადაადგილდება	 სამედიცინო
დახმარების	მანქანა,	საჭიროა	-10	მანქანა.

-	დობორჯგინიძესთან	მისასვლელი	გზის	მოსაწესრიგებლად	საჭიროა-	40	კუბი.

-	 ჯიხანჯირის	 სასაფლაოსთან	 მისასვლელი	 გზის	 მოსაწესრიგებლად	 საჭიროა	 -1
მანქანა.

-	ავთო	დოლიძესთან	მისასვლელი	გზის	მოსაწესრიგებლად	საჭიროა	-	4	მანქანა.

-	ნიგვზიანის	ცენტრში	-	3	მანქანა

-	გუჯანას	უბანში	-	14	მანქანა	და	ა.შ

-	 მარინა	 ჩხარტიშვილის	 საცხოვრებელი	 სახლის	 მიმდებარე	 ტერიტორიაზე
აუცილებელია	წყლის	დაგროვების	პრობლემის	აღმოფხვრა.

-	 მაგული	 ბერიძის	 საცხოვრებელ	 სახლთან	 აუცილებელია	 მისასვლელი	 ხიდის
მოწყობა.



-	 ჩიქვეთის	 უბანში	 სოფლის	 მხარდაჭერის	 პროგრამის	 ფარგლებში	 100	 მეტრი
სიგრძის	ბეტონის	გზის	საფარის	მოწყობა.

-	 გივი	 აბაშიძესთან	 მისასვლელ	 გზაზე	 -120	 მეტრი	 სიგრძის	 ბეტონის	 საფარის
მოწყობა.

-	ბუკულოვების	უბანში,	ბოლქვაძეების	მხარეს	საჭიროა	სანიაღვრე	არხის	გაწმენდა.

მაჟორიტარი	 დეპუტატის	 განმარტებით,	 განსაკუთრებით	 მნიშვნელოვანია
მოსახლეობისთვის	 აქტუალური	 ორი	 საკითხი	 -	 ბუნებრივი	 აირითა	 და	 სასმელი
წყლით	 უზრუნველყოფა.	 მისი	 განმარტებით,	 ბუნებრივი	 აირის	 მიწოდებასთან
დაკავშირებით	 წარმომადგენელთან	 უკვე	 გაიმართა	 საუბარი	 და	 მიღებული
ინფორმაციის	 თანახმად,	 უახლოეს	 პერიოდში	 დაიწყება	 განცხადებების	 მიღება,	 რაც
აღნიშნული	საკითხის	მოგვარების	მიმართულებით	მნიშვნელოვანი	წინ	გადადგმული
ნაბიჯი	 იქნება,	 რაც	 შეეხება	 სასმელი	 წყლით	 უზრუნველყოფას,	 აღნიშნა,	 რომ
შესაბამისი	პროექტი	უკვე	დასრულებულია	და	ახალი	წლიდან	სოფლებში	(არჩეული,
ნიგვზიანი,	 წიაღობანი,	 ხაჯალია)	 დაიწყება	 სასმელი	 წყლის	 სისტემის	 მოწყობის
სამუშაოები,	 რაც	 ადგილობრივ	 მოსახლეობას	 ხარისხიან	 და	 უსაფრთხო	 სასმელი
წყლით	 უზრუნველყოფის	 შესაძლებლობას	 მისცემს.	 აღნიშნული	 საკითხების
მოგვარება	 მნიშვნელოვნად	 გააუმჯობესებს	 მოსახლეობის	 ყოველდღიურ	 პირობებს.
მან	 ასევე	 სამომავლო	 გეგმებზეც	 ისაუბრა	 და	 აღნიშნა,	 რომ	 მოსახლეობის	 მიერ
დასახელებული	 პრობლემებისა	 და	 საჭიროებების	 გათვალისწინება	 მომავალშიც
გაგრძელდება,	 რათა	 ეტაპობრივად	 მოხდეს	 სოფელში	 არსებული	 საკითხების
მოგვარება.

ლანჩხუთის	 მუნიციპალიტეტის	 მერი	 ალექსანდრე	 სარიშვილი	 მიესალმა
შეკრებილ	 საზოგადოებას,	 მადლობა	 გადაუხადა	 შეხვედრაზე	 დასწრებისთვის.	 მან
მოსახლეობას	 წარმატებული	 და	 კეთილდღეობით	 სავსე	 ცხოვრება	 უსურვა.
მუნიციპალიტეტის	 მერმა	 ისაუბრა	 ნიგვზიანის	 ადმინისტრაციული	 ერთეულის
მაჟორიტარი	 დეპუტატის	 აქტიურობასა	 და	 მოსახლეობის	 პრობლემისადმი
განსაკუთრებულ	 ყურადღებაზე.	 ასევე	 მადლობა	 გადაუხადა	 საკრებულოს
თავმჯდომარეს	 და	 სოფლის	 მაჟორიტარ	 დეპუტატს	 ბესიკ	 ტაბიძეს	 ნაყოფიერი
თანამშრომლობისა	 და	 გაწეული	 საქმიანობისათვის.	 მისი	 თქმით,	 ადგილობრივი
ხელისუფლება	 არსებული	 საბიუჯეტო	 რესურსების	 ფარგლებში	 მაქსიმალურად
ცდილობს	სოფლისა	და	ქალაქის	მოსახლეობის	საჭიროებების	გათვალისწინებას	და
პრობლემური	 საკითხების	 ეტაპობრივად	 მოგვარებას.	 საუბრის	 დასასრულს,
მუნიციპალიტეტის	 მერმა	 მადლობა	 გადაუხადა	 მოსახლეობას	 ნდობისა	 და
დაფასებისთვის.	 გამოთქვა	 იმედი,	 რომ	 მომავალშიც	 გაგრძელდება	 ნაყოფიერი
თანამშრომლობა	 და	 ერთობლივი	 ძალისხმევით	 არაერთი	 მნიშვნელოვანი	 და
სასიკეთო	საქმის	განხორციელება	გახდება	შესაძლებელი.

საკრებულოს	 თავმჯდომარემ	 და	 მაჟორიტარმა	 დეპუტატმა	 ბესიკ	 ტაბიძემ,
მის	 მიერ	 გაწეული	 მუშაობის	 ანგარიშის	 წარდგენის	 შემდეგ	 მიმართა	 ადგილობრივ
მოსახლეობას,	 რომ	 მიეწოდებინათ	 ინფორმაცია	 ადმინისტრაციულ	 ერთეულში
არსებული	პრობლემის	შესახებ.

--	 მოქალაქე	თემურ	 კახაძემ	 აღნიშნა,	 რომ	 ავტობანის	 ქვეშ	 არსებულ	 გვირაბში
დგას	 წყალი.	 აღნიშნული	 პრობლემა	 განსაკუთრებით	 აფერხებს	 პირუტყვის
საძოვარზე	გაყვანას,	რაც	მოსახლეობას	გარკვეულ	შეფერხებებს	უქმნის.	მოქალაქემ
ითხოვა	 პრობლემის	 აღმოსაფხვრელად	 შესაბამისი	 ღონისძიებების	 გატარება,	 რათა
უზრუნველყოფილი	 იყოს	 გვირაბიდან	 წყლის	 გადინება	 და	 შესაძლებელი	 გახდეს
საქონლის	უსაფრთხოდ	გადაადგილება.

-	 მოქალაქე	 რამინი	 სურმანიძემ	 აღნიშნა,	 რომ	 სოფელში	 ტერიტორიის
გამაგრებისა	 და	 ნიადაგის	 ჩამოშლის	 პრევენციის	 მიზნით	 საჭიროა	 დაახლოებით	 20-
30	მეტრი	ნაპირსამაგრი	გაბიონის	მოწყობა.



-	 მოქალაქე	 გოჩა	 შაინიძემ	 (გუჯანას	 უბანი)	 ითხოვა	 ღია	 სანიაღვრე	 არხის
გაწმენდა	 (დაახლოებით	 120	 მეტრი),	 ვინაიდან	 არხში	 დაგროვილი	 სხვადასხვა
ნარჩენები	 აფერხებს	 წყლის	 თავისუფლად	 გადინებას.	 მისი	 თქმით,	 საჭიროა	 არხის
გაწმენდითი	 სამუშაოების	 დროულად	 ჩატარება,	 რათა	 უზრუნველყოფილი	 იყოს
წყლის	 შეუფერხებელი	 გადინება	 და	 თავიდან	 იქნას	 აცილებული	 შესაძლო
გართულებები.

ადგილობრივმა	მოსახლეობამ	მადლობა	გადაუხადა	ბესიკ	ტაბიძეს	აქტიურობისა	და
თანადგომისთვის,	 მისი	 ძალისხმევით	 და	 მხარდაჭერით	 განხორციელებული
სამუშაოებისთვის.

შეხვედრის	 დასასრულს	 საკრებულოს	 თავმჯდომარემ	 და	 მაჟორიტარმა	 დეპუტატმა
აღნიშნა,	 რომ	 როგორც	 საკრებულოს	 წევრი,	 სოფლის	 მაჟორიტარი	 დეპუტატი	 და
თანამდებობის	 პირი,	 ძალღონეს	 არ	 დაიშურებს,	 ბიუროსა	 და	 თითოეული
საკრებულოს	 წევრთან	 ერთად,	 მუნიციპალიტეტის	 მერთან,	 სხვა	 აღმასრულებელ
ხელისუფლების	 წარმომადგენლებთან	 ურთიერთთანამშრომლობით,	 ერთობლივი
ძალისხმევით,	 მისი	 სადეპუტატო	 უფლებამოსილების	 პერიოდში	 გადაწყდეს	 ყველა
ის	 პრობლემა,	 რომელიც	 ნიგვზიანის	 ადმინისტრაციული	 ერთეულის	 და	 მთლიანად
მუნიციპალიტეტის	მოსახლეობას	აწუხებს.	მან	მადლობა	გადაუხადა	ხელისუფლებას
მხარდაჭერისთვის	 და	 იმ	 შესაძლებლობებისთვის,	 რომლებიც	 სოფლების
განვითარებასა	და	მოსახლეობის	საჭიროებებზე	ზრუნვას	ემსახურება.

პატივისცემით,

ბესიკ	ტაბიძე

ლანჩხუთის	მუნიციპალიტეტის	საკრებულო-საკრებულოს	თავმჯდომარე


